
P.nr.246/24
NE EMER TE POPULLIT

GJYKATA THEMELORE NE MITROVICE — DEGA NE VUSHTRRI, Departamenti i
pérgjithshém- Divizioni penal, gjyqtari i vetém gjykues Agron Maxhuni, né c¢éshtjen penale
kundér té pandehurit F.F., nga Vushtrria, té cilin sipas detyrés zyrtare e mbron av.V.B., pér shkak
té dyshimi té bazuar miré pér kryerjen e veprés penale Léndimi i lehté trupor nga neni 185 par.3
nén par.3.1 e lidhur me par. 1 nén par.1.4 t¢ KPRK-sé, duke vendosur sipas Aktakuzés sé
Prokurorisé Themelore né Mitrovicé - Departamenti i Pérgjithshém PP.11.nr.1197/24 té daté
06.09.2024, pas mbajtjes sé shqyrtimit fillestar e publik té datés 17.09.2024, né praniné e
prokurorit té shtetit Vyrtyte Gérvalla, té¢ démtuarés B.F., té pandehurit F.F. dhe mbrojtéses sé té
pandehurit té caktuar sipas detyrés zyrtare av.V.B., né té njéjtén dité mori dhe publikisht shpalli,
ndérsa me daté 26.09.2024 e pérpiloi kété:

AKTGIYKIM

| akuzuari: F.F., nga i ati ., e éma B..., e vajzérisé H..., data e lindjes..., né Vushtrri, ku edhe
jeton, ka té kryer katér klasé té& shkollés fillore, i pa puné, i pa martuar, i gjendjes sé dobét
ekonomike — rast social, me numér personal ...., shqgiptar, shtetas i Republikés se Kosovés, mé
paré i pa gjykuar.

ESHTE FAJTOR

SEPSE: M¢ dat€ 15.07.2024, rreth orés 13:00, né€ rrugén “Adem Jashari”, komuna e Vushtrrisé,
né gjendje té aftésisé esencialisht té zvogéluar mendore, i shkakton Iéndime té lehta trupore
personit tjetér, dhe até nénés sé tij viktimés se ndjeshme, kétu té démtuarés B.F., né até ményré
g€ pasi e démtuara dyshon ge 1 pandehuri i’a ka marr vajzés se saj nj€ telefon, e njéjta i kérkon
atij ge té e kthej telefonin, ku i pandehuri né shenjé revolte merr njé mjet té forté — shpuzore dhe
e hedh né pllaka, pastaj thyen derén e banjos se shtépisé, si dhe i vérsulet t¢ démtuarés duke e
grithur né téré fytyrén, ku si pasoj kjo e fundit péson démtime trupore,

- Me Kkété ka kryer veprén penale Léndimi i lehté trupor nga neni 185 par.3, nén par.3.1 e
lidhur me paragrafin 1 nén par.1.4 té6 KPRK-sé.

Andaj gjykata né kuptim té neneve 7, 21, 38, 39, 41, 46, 48, 49, 69, 70, 76, dhe neneve 185 par.3
nén par.3.1 e lidhur me paragrafin 1 nén par.1.4 t&¢ KPRK-sg, si dhe né bazé té neneve 364, 365,
449, 450, 452, 460, 515 té KPPRK-sé:

E GJYKON

. Té pandehurit F.F.: i shgipton DENIM ME BURG né kohézgjatje prej njémbédhjeté (11) muaj i
cili dénim nuk do té ekzekutohet nése i pandehuri nuk kryen vepér tjetér penale né periudhén
verifikuese né kohézgjatje prej njé (1) viti.

Koha e kaluar nén masén e paraburgimit dhe até nga data 15.07.2024, e gjer me daté 17.09.2024,
duke u bazuar né nenin 79 té KPRK-sg, té pandehurit i éshté llogaritur me rastin e shqiptimit té
dénimit.

DHE

Né mbéshtetje té nenit 86 par. 1 nén par. 1.1, 1.2 dhe 1.3 t&é KPRK-sg, e lidhur me nenin 514 dhe
515 té KPPK-sé, té pandehurit F.F. kjo Gjykaté i;

SHQIPTON
I1. Masén e Trajtimit té Detyrueshém Psikiatrik né liri

e Masa e trajtimit té detyruar psikiatrik né liri do té ekzekutohet né Qendrén e Shéndetit
Mendor né Mitrovic€. I pandehuri obligohet g€ t’i nénshtrohet trajtimit t& detyruar
psikiatrik né liri dhe té paraqitet né ké&té institucion sipas kohés, terminéve dhe
rekomandimit t¢ mjekéve, gjithashtu té pérdoré terapiné sipas rekomandimit té
ekspertéve té késaj gendér. | pandehuri duhet té paragitet tek Ky institucion pas
plotfugishmérisé sé kétij aktgjykimi.

e Masa e trajtimit té detyruar do zgjasé pér aq kohé sa éshté nevojshme pér trajtimin e té
pandehurit, po jo mé shumé se tre vite ashtu si¢ pércaktohet né nenin 86 par.4 t¢ KPRK-
S€.

e Qendra e Shéndetit Mendor né Mitrovicé — detyrohet ta pranojé né trajtim té pandehurin
sipas kétij aktgjykimi, si dhe t’i dérgoi gjykatés raport mbi gjendjen shéndetésore dhe
suksesin e trajnimit pér t&€ pandehurin. Qendra obligohet t’i raportoj gjykatés sé paku
njéheré né dy muaj dhe té njoftojé gjykatén pér ¢do véshtirési né trajtim.

¢ | pandehuri paralajmérohet se né rast mosrespektimit té késaj mase té shqiptuar, né rast
se nuk merr pjesé ne trajtim, refuzon apo kanoset gé té kryej ndonjé vepér tjetér penale,
né kéto raste Gjykata mund té vendosé pér ndérrimin e masés dhe shqiptimin e masés sé
trajtimit té detyruar me ndalim.

I11. Pala e démtuar B.F. ka hequr doré nga propozimi pér realizimin e kérkesés pasurore - juridike
lidhur me kété céshtje penale.

IV. DETYROHET i pandehuri gé né emér té shpenzimeve procedurale té paguaj: né emér té
paushallit gjygésor shumén prej 30 (tridhjeté) euro, né emér té ekspertizés mjeko-ligjore shumén
prej 20 (njézet) euro si dhe né emér té kompensimit té programit pér viktimat e krimit té paguaj
shumén prej 20 (njézeté) euro, té gjitha kéto né afat prej 15 ditésh nga marrja e formés sé preré
té kétij aktgjykimi.

Arsyetim

Pjesa hyrése e arsyetimit té aktgjykimit

Prokuroria Themelore né Mitrovice, Departamenti i pérgjithshém, me daté 06.09.2024, ka
ngritur aktakuzén PP.I11.nr.1197/24, me propozim pér shgiptim té masés sé trajtimit té
detyrueshém psikiatrik né liri, kundér té pandehurit F.F., nga Vushtrria, pér shkak té dyshimit té
bazuar miré pér kryerjen e veprés penale Léndimi i lehté trupor nga neni 185 par.3 nén par.3.1 e
lidhur me paragrafin 1 nén par.1.4 t&é KPRK-sé.

Deklarimi i té pandehurit lidhur me pranimin e fajésisé

Gjyqtari i vetém gjykues ka caktuar dhe mbajtur seancén e shqyrtimit fillestar me daté
17.09.2024,

né té cilén seancé té pandehurit F.F., pasi gé éshté njoftuar me té drejtat e tij, i éshté lexuar
aktakuza dhe gjyqtari i vetém gjykues éshté bindur se i pandehuri e ka kuptuar aktakuzén, té
njéjtit i éshté dhéné mundésia gé té deklarohet lidhur me fajésiné, ku i pandehuri ka deklaruar se
e pranon fajésiné né térési sipas aktakuzés, duke shtuar se éshté penduar thellé pér kryerjen e
veprave penale, se i kérkon falje té démtuarés pérkatésisht nénés sé tij, se i premton gjykatés se
mé asnjéheré nuk do té pérséris veprén penale dhe po ashtu i kérkon falje té démtuarés
pérkatésisht nénés seé tij.

Deklarimet e paléve lidhur me pranimin e fajésisé

Prokuroja e shtetit lidhur me pranimin e fajésisé nga ana e té pandehurit ka deklaruar megenése
I pandehuri e ka pranuar fajésiné sipas gjendjes dhe kualifikimet ligjor né aktakuzé, i propozon
gjykatés gé té aprovoj pranimin e fajésisé sepse jané plotésuar té gjitha kushtet pér pranimin e
fajésiseé se tij, ndérkag me rastin e pércaktimit té dénimit té keté parasysh rrethana lehtésuese dhe
rénduese si¢ jané cekur né pikén 1V té propozimit né aktakuzé dhe té elaboruar né fagen VII té
arsyetimit né aktakuzé me theks té vecanté té merret se i njéjti nuk ka té kaluar kriminale dhe
kété e vértetojmé nga mbi bazé té certifikatés mbi evidencat penale té I&shuar nga KGJK ku
vértetohet se i njéjti nuk ka gené asnjéheré i dénuar me aktgjykim té formés sé preré.

Duke marr parasysh se i pandehuri i éshté nénshtruar ekzaminimit psikiatrik dhe se veprén penale
e ka kryer né aftési té aftésisé esencialisht té zvogéluar mendore, i propozon gjykatés ashtu si né

propozimin né aktakuzé gé té njéjtit krahas dénimit té i shgiptohet masa e trajtimit té
detyrueshém psikiatrik né liri né gendrén e shéndetit mendor né Mitrovicé, ashtu si¢ éshté
udhézuar edhe né ekspertizén e Institutit té Psikiatrisé Forenzike.

E démtuara B.F. lidhur me pranimin e fajésisé nga i pandehuri ka deklaruar se e pranon pranimin
e fajésisé nga ana e té pandehurit, éshté hera e paré gé ka ndodhur njé gjé e tille dhe kérkon nga
gjykata gé ndaj té njéjtit té shqiptohet njé dénim sa mé i buté, po ashtu ka shtuar se hegé doré
nga kérkesa pasurore-juridike.

Mbrojtésja e té pandehurit e caktuar sipas detyrés zyrtare av.V.B., lidhur me pranimin e fajésisé
nga i pandehuri ka deklaruar se e pranon pranimin e fajésisé té dhéné nga i mbrojturi i saj pasi
gé ky pranim éshté béré pas konsultimit me té njéjtén, se pranimi i fajésisé &shté béré né ményré
vullnetare dhe i vetédijshém pér pasojat dhe natyrén e pranimit té fajésisé, ashtu qé i propozon
gjykatés gé ta aprovoj pranimin e fajésisé té béré nga i mbrojturi i saj.

Vlerésimi i Gjykatés lidhur me plotésimin e kushteve pér pranimin e fajésisé

Né shqyrtimin fillestar, gjyqgtari i vetém gjykues pas dégjimit té paléve, ka marré aktvendim me
té cilin e ka pranuar pranimin e fajésisé nga i pandehuri, ngase ka konstatuar se jané plotésuar té
gjitha kushtet ligjore pér njé gjé té tillé. Né kété aspekt gjyqtari i vetém gjykues ka konstatuar se
I pandehuri e ka kuptuar natyrén dhe pasojat e pranimit té fajésisé, se pranimi i fajésisé éshté
béré vullnetarisht nga i njéjti, se pranimi i fajésisé mbéshtetet né provat materiale té cilat
mbéshtesin aktakuzén, si: raporti fillestar i incidentit numér té rastit 2024-BD-638, i datés
15.07.2024, procesverbali i marrjes né pyetje pér déshmitarin B.F., i datés 15.07.2024,
procesverbali i marrjes né pyetje i té dyshuarit F.F., i datés 15.07.2024, raporti i oficerit, i datés
15.07.2024, raporti ditor i dhunés familjare, i datés 15.07.2024, raporti policor, i datés
15.07.2024, raporti mjekésor pér té démtuarén B.F. né spitalin “Sheikh Zayed” né Vushtrri, i
datés 15.07.2024 dhe fotoalbumi né shtojcé prej 8 fotografive.

Gjendja faktike e vértetuar

Bazuar né té lartcekurat, gjyqgtari i vetém gjykues ka vértetuar kété gjendje faktike, se i pandehuri
ka kryer veprén penale Léndimi i lehté trupor nga neni 185 par.3 nén par.3.1 e lidhur me
paragrafin 1 nén par.1.4 t¢ KPRK-sg, né kohén, vendin dhe ményrén e pérshkruar si né dispozitiv
té kétij aktgjykimi.

Né nenin 185 par.1 t&8 KPRK-sé éshté pércaktuar se formén themelore té veprén penale Léndimi
i lehté trupor e kryen “Kushdo gé personit tjetér i shkakton I&ndim té lehté trupor, i cili rezulton
né démtimin e pérkohshém ose dobésimin e njé organi apo pjese té trupit té personit tjetér;
zvogélimin e pérkohshém té aftésisé sé personit tjetér pér té punuar; shémtimin e pérkohshém té
personit tjetér; ose démtimin e pérkohshém té shéndetit té personit tjetér, dénohet me gjobé ose
me burgim deri né tre (3) vjet.”. Ndérsa n€ par.3 nén par.3.1 t€ nenit 185 &shté pércaktuar se
“Kur vepra penale nga ky nen kryhet ndaj viktimés sé ndjeshme, ose éshté e motivuar sipas
kombésisé, gjuhés, besimit fetar ose mungesés sé besimit fetar, ngjyrés sé Iékurés, gjiniseé,
identitetit gjinor, orientimit seksual, ose pér shkak té aférsisé me persona me njérén nga kéto

karakteristika té mbrojtura kryesi dénohet me burgim prej gjashté (6) muaj deri né tre (3) vjet
pér veprén penale nga paragrafi 1. i kétij neni”.

Andaj, bazuar né té lartcekurat, gjykata ka vendosur gé té pandehurin ta shpall fajtor pér kryerjen
e veprés penale Léndimi i lehté trupor nga neni 185 par.3 nén par.3.1 lidhur me paragrafin 1 nén
par.1.4 t¢ KPRK-s€, ngase veprimet e té njéjtit pérmbajné té gjitha tiparet e kétyre veprave penale
dhe se pér té njéjtat éshté edhe penalisht pérgjegjés.

Gjetjet e gjykatés lidhur me llojin dhe lartésiné e dénimit

Lidhur me llojin dhe lartésiné e dénimit, me rastin e shqiptimit t& dénimit ndaj té pandehurit,
bazuar né nenin 69 dhe 70 t¢ KPRK-s&, duke vlerésuar rrethanat lehtésuese dhe rénduese, kjo
gjykaté si rrethana rénduese ka gjetur shkallén e rrezikshmérisé shogéroré ge paraqité kjo vepér
penale, faktin se kjo vepér penale éshté kryer brenda marrédhénies familjare dhe veté ligji e
parasheh si rrethané renduese, ndérsa si rrethana lehtésuese gjykata ka vlerésuar pranimin e
fajésisé nga ana e té pandehurit, premtimin e té njéjtit se né té€ ardhmen nuk do té pérséris veprén
penale, pendimin e tij pér kryerjen e veprés penale, kérkim faljen g€ i’a ka béré t&€ démtuarés dhe
faktin se &shté hera e paré gé i njéjti ka ra ndesh me ligjin, pérkatésisht nuk éshté mé paré i dénuar
me aktgjykim té formés sé preré.

Sipas bindjes sé gjykatés, dénimi me burg né kohézgjatje prej njémbédhjeté (11) muaj i cili dénim
nuk do té ekzekutohet nése i pandehuri nuk kryen vepér tjetér penale né periudhén verifikuese né
kohézgjatje prej njé (1) viti pér veprén e lartcekur, éshté dénim i drejté, né harmoni me peshén e
veprés penale dhe shkallén e pérgjegjésisé sé té pandehurit.

Gjykata, duke vlerésuar té gjitha kéto rrethana ka gjetur se me kété dénim té shqgiptuar ndajté
pandehurit do té arrihet géllimi i dénimit nga neni 38 i KPRK-sé&, i cili konsiston né
parandalimin e té njéjtit nga kryerja e veprave tjera penale né té ardhmen dhe té béj rehabilitimin
e tij, té parandaloj personat e tjeré nga kryerja e veprave penale dhe té shpreh gjykimin shogéror
pér veprén penale, ngritjen e moralit dhe forcimin e detyrimit pér respektimin e ligjit.

Vendimi lidhur me masén e trajtimit té detyrueshém psikiatrik né liri

Neni 86 par.l i KPRK-s¢ pércakton se “Gjykata mund t’i shqiptojé masén e trajtimit té
detyrueshém psikiatrik né liri kryesit i cili ka kryer vepér penale né gjendje té paaftésisé mendore
ose aftésisé esencialisht té zvogéluar mendore, nése konstaton se: 1.1. ekziston rrezik serioz se
kryesi do té kryejé vepér penale; 1.2. trajtimi i detyrueshém psikiatrik né liri &shté i nevojshém
pér té shmangur kryerjen e veprés tjetér penal; dhe 1.3. trajtimi i detyrueshém psikiatrik né liri
éshté i mjaftueshém pér té shmangur rrezikun serioz”.

Né rastin konkret, gjykata pas vlerésimit té ekspertizés psikiatrike té daté 02.08.2024, i kryer nga
Instituti i Psikiatrisé Forenzike té Kosovés , gjeti se nuk éshté kontestuese se i pandehuri veprat
penale i ka kryer né gjendje té paaftésisé sé zvogéluar mendore, ndérsa né ményré kumulative
pérmbushen edhe té gjitha kushtet e parapara me nenin 86 par.1 pika 1.1, 1.2 dhe 1.3, andaj duke
vepruar edhe né pajtim me nenin 503 té KPPRK-sg, vendosi si né pikén I11 té dispozitivit, ashtu

gé ndaj té pandehurit krahas dénimit té kushtézuar me burgim, shqiptoj edhe masén e trajtimit té
detyrueshém psikiatrik né liri, né Qendrén e Shéndetit Mendor né Mitrovicé.

Arsyet lidhur me vendimin pér shpenzimet e procedurés dhe kérkesén pasurore juridike.

Vendimin lidhur me kérkesén pasurore — juridike gjykata e morri né bazé té nenit 460 t¢ KPPK-
sé, ku éshté pércaktuar se: “Personat e autorizuar mund té térhigen nga propozimi pér realizimin
e kérkesés pasurore juridike né proceduré penale deri né pérfundim té shqyrtimit gjygésor dhe
até ta realizojné né kontest civil. Kur propozimi térhiget, i njéjti propozim nuk mund té paragitet
pérséri, pérve¢ nése me kété Kod éshté paraparé ndryshe”, Kjo pasi gé e démtuara ka hequr doré
nga realizimi i kérkesés pasurore juridike lidhur me kété ¢éshtje juridiko penale.

Vendimin pér taksén e kompensimit té viktimave té krimit gjykata e ka marré né bazé té nenit
36 par.3 pika 3.1 té Ligjit nr. 08/L-109 pér Kompensimin e Viktimave té Krimit.

Vendimi mbi shpenzimet e procedurés penale gjykata e ka marré né bazé té nenit 449 par. 2 nén
par.2.1 dhe 2.6 t&¢ KPPRK-sé.

Andaj, gjykata duke u bazuar né arsyet e lartshénuara ka vendosur si né dispozitiv té kétij
aktgjykimi.
GJYKATA THEMELORE MITROVICE-DEGA VUSHTRRI
Departamenti i pérgjithshém-Divizioni penal,
P.nr.246/2024, daté 26.09.2024

Gjyqtari i vetém gjykues
Agron Maxhuni

KESHILLE JURIDIKE: Kundér kétij aktgjykimi éshté e lejuar ankesa né afat prej 30 ditésh nga
momenti i marrjes sé kétij aktgjykimi, Gjykatés sé Apelit né Prishting, pérmes késaj gjykate, né
kopje té mjaftueshme pér gjykatén dhe pér palét.

